2003KO URTARRILAREN 20KO GOBERNU BILKURA

==========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

GIZARTE ONGIZATE, KIROL ETA GAZTERI DEPARTAMENTUA

===================================================

San Adriango zahar-etxean 110 plaza erreserbatzea onetsi da 1,8 milioi euroko gastuarekin

_________________________________________________________________


Nafarroako Gobernuak baimena eman dio Nafarroako Gizarte Ongizatearen Institutuari itun bat egin dezan 110 plaza erreserbatu eta okupatzeko San Adrianen dagoen egoitzan beren kaxa baliatzen ez diren zaharrendako. Itun honetatik etorriko den gastua 1,87 milioi eurokoa izanen da aurten.


Erabaki hau beharrezkoa da gastuak 1,2 euroko zenbatekoa  gainditzen duelako, hortaz, Nafarroako Gobernuaren baimena nahitaezkoa da.


Ituna indarrean egonen da 2003ko abenduaren 31 arte, baina luzatzen ahalko da urtero gehienez datozen hamar urteetan.

LEHENDAKARITZA, JUSTIZIA ETA BARNE DEPARTAMENTUA

==================================================

Nafarroako Gobernuko funtzionarioek aldi baterako ezintasuna dela-eta jasotzen dituzten prestazio ekonomikoak kalkulatzeko sistema onetsi da

_________________________________________________________________


Nafarroako Gobernuak foru dekretu bat onetsi du gaur goizean prestazio ekonomikoak kalkulatzeko sistema onesten duena aldi baterako ezintasuna (laneko bajak) duten funtzionarioendako, bai Nafarroako Gobernukoendako zein haren erakunde autonomoetakoendako. Foru dekretu honetan ez dira sartu Osasunbidea-Nafarroako Osasun Zerbitzuko langileak, izan ere, hauek beren erregelamendu partikularra baitute, orain gainerako funtzionarioendako onetsi denaren antzekoa dena.


Foru dekretu horren edukiak erantzuna ematen dio  2002ko apirilean UGT, CCOO eta Cemsatse sindikatuekin izenpetutako hitzarmenari. Dekretuaren arabera, kausa edo istripu arruntak direla-eta laneko bajan dauden funztinarioek jasoko duten prestazio ekonomikoa beren ohiko soldataren baliokide izanen da (hileko soldata eta, baldin baleude, lanpostu eta txandengatiko gehigarriak).


Baja medikoa laneko istripuen edo eritasun profesionalaren ondorioa balitz, prestazio ekonomikoa zehazteko funtzionarioak azken hilabeteetan kobratu dituen nominak kalkulatuko dira. Hortaz, hileroko ordainketaren kontzeptuez landara, kontabilizatuko dira beste batzuk aldian aldiko izaera ez dutenak: gaueko lanaldia, jai eguna edo guardien ondoriozko lansariak.


Gaur goizean onetsitako foru dekretuak hutsune legala betetzen du Nafarroako Gobernuko langileriari buruzko araudian, izan ere, bertan ez zen garbiki zehazten aldi baterako ezintasunaren ondoriozko prestazioen kalkulua.

Izendapenak

_________________________________________________________________


Nafarroako Gobernuak foru dekretu bana onetsi ditu ondoko izendapenak onartzeko: Ernesto José Rodrigo Catalán, Iruñeko notario gisa, eta Luis Enrique Mayorga Alcázar, Otsagiko notarioa.

